
VENDIM
Nr. 530, datë 25.9.2025

PËR SHKËMBIMIN E PRONËS ME EMËRTIMIN “NJËSIA E SIGURISË PUBLIKE
SHKODËR”, NË PËRGJEGJËSI ADMINISTRIMI TË MINISTRISË SË PUNËVE TË

BRENDSHME, ME PASURINË NR. 19/10, NË ZONËN KADASTRALE 3168,
SHKODËR, NË PRONËSI TË BASHKISË SHKODËR

Në mbështetje të nenit 100 të Kushtetutës, të neneve 13 e 15, të ligjit nr. 8743, datë 22.2.2001, “Për
pronat e paluajtshme të shtetit”, të ndryshuar, dhe të neneve 5, 7 e 8, të ligjit nr. 8744, datë 22.2.2001,
“Për transferimin e pronave të paluajtshme publike të shtetit në njësitë e qeverisjes vendore”, të
ndryshuar, me propozimin e Kryeministrit, Këshilli i Ministrave

VENDOSI:

1. Shkëmbimin e pronës me emërtimin “Njësia e sigurisë publike Shkodër”, me sipërfaqe truall 25
590 (njëzet e pesë mijë e pesëqind e nëntëdhjetë) m2, dhe sipërfaqe ndërtimore 1 286 m2 (një mijë e
dyqind e tetëdhjetë e gjashtë) m2, në zonën kadastrale 8592, Shkodër, në përgjegjësi administrimi të
Ministrisë së Punëve të Brendshme, sipas formularit të përditësimit dhe planit të rilevimit,
bashkëlidhur këtij vendimi, me pasurinë nr. 19/10, zona kadastrale 3168, Shkodër, me sipërfaqe 23
149 (njëzet e tre mijë e njëqind e dyzet e nëntë) m2, në pronësi të Bashkisë Shkodër, sipas kartelës së
pasurisë së paluajtshme dhe hartës kadastrale, që i bashkëlidhen këtij vendimi.

2. Në listën e inventarit të pronave të paluajtshme shtetërore, që i bashkëlidhet vendimit nr. 250,
datë 24.4.2003, të Këshillit të Ministrave, “Për miratimin e listës së inventarit të pronave të paluajtshme
shtetërore, të cilat i kalojnë në përgjegjësi administrimi Ministrisë së Brendshme”, të ndryshuar, hiqet
prona me emërtimin “Njësia e sigurisë publike Shkodër” dhe i shtohet listës së inventarit të pronave
të paluajtshme publike, shtetërore, që i bashkëlidhet vendimit nr. 421, datë 2.6.2010, të Këshillit të
Ministrave, “Për miratimin e listës përfundimtare (të pjesshme) të pronave të paluajtshme publike,
shtetërore, që transferohen në pronësi ose në përdorim të Bashkisë Shkodër, të qarkut të Shkodrës”,
të ndryshuar, me qëllim ushtrimin e funksioneve social-kulturore dhe sportive.

3. Në listën e inventarit të pronave të paluajtshme shtetërore, që i bashkëlidhet vendimit nr. 421,
datë 2.6.2010, të Këshillit të Ministrave, “Për miratimin e listës përfundimtare (të pjesshme) të pronave
të paluajtshme publike, shtetërore, që transferohen në pronësi ose në përdorim të Bashkisë Shkodër,
të qarkut të Shkodrës”, të ndryshuar, hiqet pasuria nr. 19/10, në zonën kadastrale 3168, dhe i shtohet
listës së inventarit të pronave të paluajtshme publike, shtetërore, që i bashkëlidhet vendimit nr. 250,
datë 24.4.2003, të Këshillit të Ministrave, “Për miratimin e listës së inventarit të pronave të paluajtshme
shtetërore, të cilat i kalojnë në përgjegjësi administrimi Ministrisë së Brendshme”, të ndryshuar, me
qëllim ushtrimin e funksioneve të rendit dhe sigurisë publike.

4. Shkëmbimi i këtyre pronave kryhet pa shpërblim apo kompensim mbi vlerën e tyre.
5. Shkëmbimi realizohet nëpërmjet kontratës së shkëmbimit, e cila lidhet ndërmjet Drejtorisë së

Përgjithshme të Policisë së Shtetit dhe Bashkisë Shkodër, pasi të jetë bërë akomodimi i përshtatshëm
i “Njësisë së sigurisë publike Shkodër” dhe krijimi i kushteve të përshtatshme për ushtrimin e
funksioneve administrative të kësaj njësie.

6. Ngarkohen Ministria e Punëve të Brendshme, Bashkia Shkodër dhe Agjencia Shtetërore e
Kadastrës për zbatimin e këtij vendimi.

Ky vendim hyn në fuqi menjëherë dhe botohet në Fletoren Zyrtare.

KRYEMINISTËR
Edi Rama












